
SAZETAK

Uvodenje generativnih jezickih modela
poput ChatGPT-a u obrazovni sistem donosi
brojne benefite, ali i znacajne izazove koji
mogu  negativnho  uticati na  kvalitet
obrazovanja. Analiza relevantne naucne
literature na primjeru koriStenja vjeStacke
inteligencije u obrazovanju pokazuje da
prekomjerna upotreba moze dovesti do
pasivhog  pristupa  ucenju,  smanjenja
motivacije za samostalno razmisljanje i
razvoja kognitivnih sposobnosti, te povecanja
rizika od akademskog nepostenja. Poseban

izazov predstavlja i uticaj na kompetencije pa
se kod studenata biljezi povr$no razumijevanje
programiranja i algoritamskog razmisljanja
usled oslanjanja na gotova rjeSenja. Rad istice
potrebu za razvijanjem jasnih pedagoskih i
etickih okvira koji bi usmjeravali odgovornu i
kriticku upotrebu alata vjestacke inteligencije
u obrazovanju. U tom smislu, preporucuje se
integracija Al pismenosti u kurikulume,
redizajn evaluacija na vi§im nivoima Blumove
taksonomije, te osnazivanje nastavnika za
vodenje ucCenika kroz aktivhe misaone
procese. Balansiran i promisljen pristup moze
omoguciti optimalno koristenje prednosti
ChatGPT-a, uz ocuvanje kvaliteta i integriteta
obrazovnog procesa, posebno u oblasti
informacionih tehnologija.

Kljuéne rijec¢i: ChatGPT, vjestacka
inteligencija,  obrazovanje, informacione
tehnologije

UvOD

Uvodenje vjestacke inteligencije (Al) u
obrazovni sistem predstavlja jednu od
najznacajnijih  transformacija  savremenog
doba. ChatGPT je tehnologija koja ubrzano
mijenja nacin na koji ucenici i studenti
pristupaju znanju, ucenju 1 akademskim
obavezama  omogucavajuci automatizaciju
zadataka, brzi pristup informacijama i
personalizovano ucenje. Pored svih prednosti
koje sa sobom nosi, upotreba vjestacke
inteligencije u obrazovanju ima i mracnu
stranu. KritiCari upozoravaju da se olaksan
pristup rjesenjima moze odraziti na smanjenje
motivacije za samostalno razmiSljanje i
rjeSavanje problema, Sto dovodi u pitanje
razvoj kognitivnih sposobnosti i sposobnosti
kritickog misljenja kod ucenika.

Otvaraju se i brojna pitanja u vezi s
akademskom cestitoS¢u, budu¢i da mnogi
studenti koriste alate vjestacke inteligencije za
izradu zadataka i eseja, Cesto bez jasnog
razumijevanja etickih implikacija. Nejasnoce u
institucionalnim pravilima i normama dodatno

komplikuju razgranic¢enje izmedu dozvoljene i
nedozvoljene upotrebe ovih alata. Kao rezultat
toga dolazi do porasta potreba za jasnim
pedagoskim okvirima koji ¢e usmjeravati
upotrebu vjestacke inteligencije u
obrazovanju. Integracija vjestacke
inteligencije u obrazovne procese ne smije biti
posmatrana isklju¢ivo kao izazov, nego i kao
kompleksan drustveni i pedagoski fenomen.
Potrebno je razvijati pristupe koji ne samo da
iskoriStavaju prednosti, ve¢ i aktivno rade na
oCuvanju integriteta obrazovanja. U tom
kontekstu, posebno je vazno istraziti ravnotezu
izmedu koristi 1 rizika koje vjeStacka
inteligencija donosi u obrazovni sistem.

Cilj istrazivanja
Cilj rada je sistematicna analiza
negativnih posljedica koristenja ChatGPT-a u
obrazovanju, sa osvrtom na relevantnu nau¢nu
literaturu iz perioda 2024-2025. godine. Iz
ugla informacionih tehnologija 1 primjene
vjestacke inteligencije fokus ¢e biti na:
» Promjeni nacina ucenja i sticanja znanja;

» Etici i akademskoj Cestitosti;
» Tehnickim ograni¢enjima i
,»halucinacijama“ modela;
» Mogucoj zavisnosti korisnika od alata
vjestacke inteligencije;
» Uticaju na kompetencije iz IT oblasti,
kao sto su kodiranje, rjeSavanje problema
i algoritamsko razmisljanje.
METODOLOGIJA
Rad  koristi  kvalitativnu  analizu
sekundarnih  izvora, odnosno sistematski

pregled relevantne naucne literature iz perioda
2024-2025. godine. Kori$éeni su nauc¢ni ¢lanci
iz baza podataka kao $to su IEEE Xplore,
Springer, MDPI, SAGE, arXiv, Elsevier i
Frontiers. Posebna paznja posvefena je
studijama koje se bave empirijskim
istrazivanjima uticaja generativnih Al alata na
obrazovni proces u kontekstu informacionih
tehnologija.

Pregled literture

Upotreba generativnih jezickih modela
poput ChatGPT-a donosi znac¢ajne prednosti u
obrazovanju, posebno kad je rije¢ o
personalizaciji nastave 1 brzem pristupu
informacijama. Hassen (2025) pokazuje da Al

alati mogu poboljsati sposobnosti ucenika u
¢itanju, rjeSavanju problema i u odredenim
slucajevima pisanja, ali naglasava da se Cesto
javlja ,kognitivna atrofija” ako se ucenici
previse oslanjaju na Al kao ,,motor rjesenja”
[1]. Takode, Akbar (2025) u svom radu
upozorava da zadaci koji zahtijevaju samo
ponavljanje ili sazimanje Cinjenica (niski nivo
Bluma®) olakSavaju zloupotrebu Al-alata i ne
zahtijevaju stvaran angazman ucenika [2].
Medutim, ovi modeli koriste se i na nacin
koji moze umanjiti razvoj kritickog misljenja i
samostalnog argumentovanja. Nasr i1 drugi
(2025) istrazuju razliku izmedu pasivne
upotrebe  ChatGPT-a, gdje  vjeStacka
inteligencija sama kreira sadrzaj, i saradnju
covjeka 1 vjeStaCke inteligencije, 1 nalaze da
pasivna upotreba znacajno smanjuje angazman
ucenika u kritickom preispitivanju informacija
[3].- U kontekstu akademske cCestitosti, studije
pokazuju da studente Cesto  zbunjuju
institucionalne politike, a eticke norme igraju
vecu ulogu u predvidanju stvarnog ponasanja
od same svijesti o pravilima. Lund i drugi
(2025) u svojoj studiji o percepcijama
studenata pokazuju da su eticki stavovi kljuéni
za predvidanje naCina na koji ¢e studenti
procijeniti  koriStenje  alata  vjeStacke
inteligencije u pisanju zadataka [4]. Da bi se
negativni efekti umanjili, sugeriSu se promjene
u dizajnu nastave i obrazovnim politikama.
Akbar (2025) preporuCuje usmjeravanje na
zadatke viSeg nivoa u Blumovoj taksonomiji -
analizu, evaluaciju, kreaciju - koji su
,otporni” na automatizaciju i po kojima je
znatno lakSe razlikovati originalni rad od rada
koji je generisan od strane vjeStacke
inteligencije [2]. Tan i Maravilla (2024)
razmatraju kako generativna Al ne mora
nuzno narusiti integritet obrazovanja ukoliko
se ona eticki integriSe, podrzavajuci
motivaciju ucenika koja poti¢e od Zelje da se
nesto radi zbog uzitka, interesovanja ili licne
satisfakcije, uz razvijanje digitalne pismenosti
[5]. Melisa 1 drugi (2025) u svom
sistematskom pregledu ukazuju na vaznost
podrzavanja nezavisnog misljenja ucenika [6].

3Blumova taksonomija je hijerarhijska klasifikacija
nivoa uéenja i vaspitanja, podeljena na tri domena:
kognitivni  (znanja i intelektualne vjeStine),
afektivni (stavovi i vrijednosti) i psihomotorni
(fizicke 1 perceptivne vjestine).

Wang i Fan (2025) upozoravaju na rizike
plagijata, akademskog nepostenja i smanjenja
motivacije za samostalno ucenje usled
prekomjerne  upotrebe  ChatGPT-a  [7].
Springerova studija (2024) dodatno potvrduje
porast plagijarizma i smanjenje autenti¢nosti
studentskih radova, naroCito kod eseja i
tehnickih  izvjestaja [8]. Ovi fenomeni
naruSavaju integritet obrazovnog procesa i
zahtijevaju  hitnu  reakciju = obrazovnih
institucija. Bez adekvatnih smjernica i
edukacije, studenti rizikuju gubitak kljucnih

akademskih vrijednosti.
Zhang i Tur (2024) isticu smanjenje
kvaliteta interakcije izmedu ucenika i

nastavnika, kao i moguénost Sirenja neta¢nih
informacija putem generativnih Al alata [9].
Wecks 1 drugi (2024) u svojim istrazivanjima
pokazuju da studenti koji ih koriste cesto
imaju povr$no razumijevanje koncepta, Sto
negativno utiCe na njihove rezultate [10].
Kanbul i drugi (2024) upozoravaju da bez
odgovarajuce regulative, masovno usvajanje
Al alata moze dugorofno urusiti obrazovne
standarde, posebno u STEM* oblastima. Takva
situacija zahtijeva integrisani pristup koji
ukljucuje tehnoloske, pedagoske i eticke mjere
[11].

Pored akademskih problema Abdallah i
drugi (2025) povezuju prekomjernu upotrebu
ChatGPT-a sa poveéanim stresom kod
ucenika, smanjenom psiholoskom dobrobiti i
losijim akademskim ishodima [12]. Davar i
drugi (2025) takode istiCu negativan uticaj na
razvoj algoritamskog misljenja jer ucenici
Cesto koriste vjeStacku inteligenciju bez
pokuSaja samostalnog rjesavanja zadataka
[13]. Istrazivanja  naglasavaju  vaznost
promisljenog ukljuivanja alata vjeStacke
inteligencije u obrazovni proces, uz podrsku
mentora i kontinuiranu evaluaciju, jer je cilj
ocuvanje kvaliteta ucenja i razvoja klju¢nih
kognitivnih vjestina kod ucenika.

Teorijski okvir
U savremenom obrazovanju sve veci

uticaj imaju generativni Al alati poput

4STEM je akronim za nauku, tehnologiju,
inZenjerstvo i matematiku, a odnosi se na oblasti
obrazovanja i karijere koje se oslanjaju na ove
discipline, a cilj je da se one uée zajedno,
povezujudi teoriju sa rjeSavanjem realnih problema.

ChatGPT-a, koji mijenjaju nacin na koji
ucenici pristupaju znanju i obavezama. Ovaj
rad se temelji na konstruktivistiCkoj teoriji
ucenja, prema kojoj je aktivno ucescée ucenika
kljuéno za kvalitetan obrazovni proces.
Takode ukazuje na vaznost konteksta i

interakcije = u  izgradnji  znanja, Sto
podrazumijeva  angazman, refleksiju i
samostalno zakljucivanje [14]. Medutim,

automatizacija odgovora putem alata vjestacke
inteligencije postice pasivno preuzimanje
gotovih informacija, ¢ime se smanjuje prostor
za razvoj dubljeg razumijevanja [15].

Koristenje Al modela poput ChatGPT-a
moze se dodatno analizirati kroz teoriju
kognitivnog optereéenja, prema kojoj balans
izmedu obrade informacija 1 kognitivnih
kapaciteta ima veoma vaznu ulogu u ucenju.
ChatGPT moze pomoé¢i ulenicima u
privremenom smanjivanju kognitivnog
napora, npr. kroz sazimanje slozenih tekstova
ili automatizaciju pisanja. Medutim, previse
povjerenja u alate vjestacke inteligencije moze
dovesti do znatno slabijeg usvajanja znanja i
smanjenja sposobnosti za rjeSavanje problema.
Time se naru$ava proces automatizacije znanja
koji je kljucan za razvoj strucnosti [1].

Vazan aspekt upotrebe  vjeStacke
inteligencije u obrazovanju predstavlja eticka
dimenzija u pogledu akademske Cestitosti.
Generativni Al alati postavljaju pitanja o
autorstvu,  odgovornosti 1  granicama
dozvoljene pomoc¢i u obrazovnom kontekstu.
Studenti cCesto nisu dovoljno upuceni u
institucionalna pravila o kori§¢enju ovih alata,
sto dovodi do konfuzije i1 potencijalnih
slucajeva plagijarizma [16]. Zbog toga je vrlo
vazna uloga etike u  informacionim
tehnologijama kao sastavnog dijela obrazovne
politike i digitalne pismenosti [13].

Fenomen tehnostresa (engl. technostress)
postaje sve prisutniji medu studentima, Sto je
potvrdeno nedavno [17]. Ucestalo koriStenje
digitalnih alata, ukljucuju¢i Al, moze izazvati
osjecaj preoptereéenosti, kognitivne
iscrpljenosti i emocionalne disonance [3].
Takva stanja negativno uti¢u na psiholosko
blagostanje, motivaciju za ucenje i opstu
akademsku  uspjeSnost.  Uvodenje Al
tehnologija mora se, stoga, pratiti i sa aspekta
mentalnog zdravlja korisnika [12].

Shvatanje tehnologije kao pokretaca
promjena u nacinu ucenja i drustvenom zivotu
otvara prostor za dublje analize obrazovnih i
drustvenih praksi. U skladu sa time ChatGPT
se ne moze posmatrati kao neutralni alat jer
aktivno oblikuje nacine misljenja, interakcije i
evaluacije u obrazovnom kontekstu [5]. Takav
uticaj zahtijeva kriticku refleksiju o ulozi
tehnologije u obrazovanju, uz ukljucivanje Sire
drustvene i pedagoske perspektive.
Odrzavanje ravnoteze izmedu tehnoloske
funkcionalnosti 1 obrazovnih  vrijednosti
kljucno je za osiguranje kvaliteta i integriteta
obrazovnog procesa.

REZULTATI

U okviru ovog rada identifikovano je
ukupno 21 relevantna nau¢napublikacija iz
perioda 2024-2025. godine koje se bave
negativnim aspektima koris¢enja ChatGPT-a i
srodnih generativnih Al alata u obrazovanju.
Radovi su preuzeti iz renomiranih izvora,
ukljucujuéi naucne baze podataka kao Sto su
IEEE Xplore, Springer, MDPI, SAGE, arXiv,
Elsevier 1 Frontiers. U analizu su ukljuceni
sistematski pregledi, empirijske studije, meta-
analize i konceptualni radovi, koji pokrivaju
razli¢ite obrazovne nivoe - od osnovnog do
visokog obrazovanja. Radovi analiziraju uticaj
ChatGPT-a na aspekte poput kritickog
misljenja, akademske Cestitosti, kreativnosti,
psiholoskog blagostanja, percepcije ucenja i
stresa kod studenata.

Sve vecta dostupnost i integracija
ChatGPT-a u obrazovne procese dovela je do
znaCajnih promjena u nacinima ucenja i
usvajanja znanja. Analiza aktuelnih studija
pokazuje da ucenici Cesto koriste ovaj alat za
rjeSavanje domacih zadataka, pisanje radova i
odgovaranje na testove [13]. Takva praksa
vodi ka povrSnom savladavanju gradiva i
slabijoj sposobnosti dugoro¢nog pamcdenja i
primjene znanja. S obzirom na brzinu i ta¢nost
odgovora koje nudi vjeStacka inteligencija,
ucenici sve ceSCe biraju pasivne pristupe
ucenju, umjesto angazovanog istrazivanja i
analize literature. Prekomjerna upotreba
ChatGPT-a direktno uti¢e na pad sposobnosti
samostalnog misljenja i logickog
zakljuCivanja.  Studenti koji  poklanjaju

povjerenje Al alatima u cilju izrade rjeSenja za
tehnicke  zadatke, poput programiranja,
pokazuju nizu efikasnost u razumijevanju
strukture koda [10]. Osim toga, ucestala
oslanjanja na ,gotova rjeSenja” smanjuju
interes za dublje istrazivanje problema i razvoj
analitickih vjeStina [2]. Time se potiskuju
osnovne kompetencije koje su kljuCne za
profesionalni razvoj, posebno u domenima
informacionih tehnologija [6].

Jedan od najizrazenijih problema jeste
porast akademskog nepostenja i plagijata, s§to
potvrduju i nedavne studije [13]. ChatGPT
omogucéava generisanje tekstova koji izgledaju
autenticno, ali se Cesto preuzimaju bez
izmjena, ¢ime se gubi autorska odgovornost.
Takav pristup vodi ka stvaranju obrazovne
kulture u kojoj se originalnost i trud potiskuju
u korist brzih i lako dostupnih rjesenja [16].
Erozija etickih normi u tom kontekstu nije
samo individualni, ve¢ i sistemski izazov [14].
Dodatni problem ¢ini pojava dezinformacija i
tzv. ,,halucinacija” u Al generisanom sadrzaju,
gdje ChatGPT moze kreirati netacne ili
nepostojece informacije. Ovo je posebno
opasno u obrazovnom kontekstu jer moze
stvoriti lazno uvjerenje o tac¢nosti odredenih
pojmova, teorija ili algoritama. Ucenici koji
nisu dovoljno informaticki pismeni mogu
teSko prepoznati takve greske, Cime se
povecava rizik od stvaranja ,,pogresnog
znanja" [7]. Time se smanjuje motivacija za
dubljim razumijevanjem i provjerom izvora,
Sto dodatno slabi akademski integritet [6].

Kako bi se ovi izazovi ublazili,
neophodno je wuvesti vise dimenzija u
pedagoski  pristup  upotrebi  vjeStacke

inteligencije. Preporucuje se ukljucivanje Al
pismenosti u IT kurikulume, gdje bi studenti
ucili kako odgovorno i kriticki koristiti ove
alate [7]. Takode, evaluacije bi trebale biti
redizajnirane tako da ukljuCuju prakticne,
timske i problemski orijentisane zadatke koji
smanjuju moguénost zloupotrebe generativne
vjestacke inteligencije. Takode, vazno je raditi
na jaCanju svijesti o etici, akademskoj
Cestitosti 1 vaznosti vlastitog razmisljanja,
¢ime se dugorocno jacaju i kognitivne i
moralne kompetencije ucenika [13].

DISKUSIJA

Istrazivanja ukazuju na neophodnost
osmisljenog i balansiranog pristupa primjeni
ChatGPT-a u obrazovanju. Nedovoljna
edukacija nastavnika o funkcionalnostima Al
alata 1 izostanak jasnih etickih okvira
doprinose njihovoj neadekvatnoj upotrebi,
posebno u kontekstu razvoja visih kognitivnih
i socijalnih vjestina [10]. Iako ChatGPT moze
podrzati individualizirano ucenje i brzi pristup
znanju, pretjerano oslanjanje na Al ugrozava
intelektualnu autonomiju ucenika. Posebno je
ugrozen razvoj kritickog misljenja, koji
zahtijeva dubinsku obradu informacija, a ne
automatski generisane odgovore [6].

U obrazovanju iz oblasti informacionih
tehnologija, izazovi postaju jo§ izrazeniji.
Usled dostupnosti rjeSenja  koja nudi
ChatGPT, studenti se oslanjaju na ovaj alat
umjesto da razvijaju vlastite algoritme, ¢ime
slabe vjeStine programiranja, analitickog
misljenja i kreativnog rjesavanja problema [1].
Ova praksa moze dugorocno dovesti do
stvaranja generacija IT stru¢njaka sa povrSnim
znanjem i slabom profesionalnom
kompetencijom. Alati vjeStacke inteligencije
Cesto ne prepoznaju lokalne kurikulume,
tehnicke standarde i kontekstualne zahtjeve
nastave [11], Sto smanjuje relevantnost
generisanog sadrzaja [6].

Institucije visokoskolskog obrazovanja
sve CeSce razvijaju sveobuhvatne politike za
integraciju alata vjeStacke inteligencije u
nastavu i ucenje. Na primjer, studije isticu da
mnoge institucije, posebno u azijskom
kontekstu, uvode ograni¢enja u upotrebi
generativnih alata za akademske zadatke, dok
istovremeno prepoznaju potrebu za razvojem
smjernica o njihovoj odgovornoj i etickoj
upotrebi [18]. Takav institucionalni odgovor —
izrada okvira koji obuhvata pedagosku,
upravljacku 1 operativnu dimenziju -
omogucava smanjenje rizika zloupotrebe Al
alata i jacanje njihove integracije u obrazovni
proces, uz jacanje povjerenja i kompetencija
svih u€esnika u obrazovanju [19].

Kurikularni pristupi pokazali su se
kljuénim za adaptaciju nastavnika i studenata
na nove tehnologije Al, pri ¢emu su radionice,
profesionalni razvoj 1 revizija nastavnih
planova vazni instrumenti. Primjeri iz
evropskog 1 latinoamerickog  konteksta

pokazuju da su pojedine institucije uvele
specijalizovane module i obuke kojima se
nastavnici  osposobljavaju  za  kriticko
razumijevanje i prakticnu  primjenu
generativnih alata u u¢enju i poucavanju [20].
Takvi kurikularni odgovori pomazu ne samo u
tehnickoj implementaciji tehnologije, nego i u
izgradnji kompetencija za eticku, refleksivnu i
ucinkovitu upotrebu Al — §to je naro€ito vazno
imaju¢i u vidu izazove koji se odnose na
akademski integritet, pristranost algoritama i
pravican pristup ucenju [21].

Poseban  naglasak  institucionalnih
strategija usmjeren je na eticke i upravljacke
aspekte primjene Al u obrazovanju, S§to
ukljucuje izradu smjernica, razvoj regulative i
mehanizama nadzora. Analize evropskih i
medunarodnih obrazovnih politika ukazuju na
to da se postoje¢i pristupi uglavnom
fokusiraju na cetiri kljuéne ciljne grupe —
studente, nastavnike, obrazovne menadzere i
kreatore politika — pri ¢emu su prisutne
znacajne praznine koje zahtijevaju sistemsko
popunjavanje [19]. U praksi, institucije mogu
postaviti jasne propise o upotrebi generativnih
alata, razviti mehanizme =za otkrivanje
zloupotrebe te kontinuirano pratiti i evaluirati
implementaciju, ¢ime se obezbjeduje
transparentnost, odgovornost i inkluzivnost u
procesu primjene Al u obrazovanju [21].

Etika predstavlja kljucni aspekt primjene
vjestacke inteligencije u obrazovanju, posebno
kada je rije¢ o ouvanju akademske Cestitosti.
Upotreba generativnih Al alata otvara niz
pitanja koja se odnose na autorstvo,
odgovornost i granice dozvoljene pomoc¢i u
obrazovnom procesu. Nejasnoce u vezi s ovim
pitanjima cesto dovode studente u situacije u
kojima nesvjesno krSe pravila akademskog
ponasanja. Nedostatak jasnog razumijevanja
institucionalnih pravila moze dovesti do
konfuzije i pojave plagijarizma [16].
Neophodno je eticku dimenziju integrisati u
obrazovne politike 1 programe digitalne
pismenosti [4]. Etika u informacionim
tehnologijama mora biti sastavni dio
edukacije, kako bi se studenti osposobili za
odgovornu i savjesnu upotrebu Al alata.

Obrazovni sistemi trebaju razviti jasne
smjernice  koje ¢e regulisati upotrebu
vjestatke inteligencije u  akademskom

kontekstu [4]. Time se doprinosi ocuvanju

integriteta obrazovanja i razvoju tehnoloski i
eticki kompetentnih pojedinaca [13].

U cilju efektivnije integracije vjestacke
inteligencije u obrazovanje, neophodno je
razviti nove pedagoske modele kao asistivni, a
ne zamjenski alat [14]. U obrazovne
kurikulume sistematski treba uvoditi Al
pismenost, kako bi studenti razvili svijest o
potencijalima i rizicima ovih tehnologija.
Takode, nastavnici moraju biti osnazeni da
kriticki koriste vjestacku inteligenciju u
nastavi, uz naglasak na podsticanje misaonih
procesa i refleksije kod ucenika [13]. Tako je
moguée  koristiti  prednosti  vjeStacke
inteligencije 1 zastititi integritet 1 kvalitet
obrazovanja.

ZAKLJUCAK

Primjena ChatGPT-a u obrazovnom
kontekstu predstavlja kompleksan izazov koji
zahtijeva paZzljivu analizu 1 promisljeno
uvodenje u nastavni proces. Neograni¢eno i
neadekvatno koriStenje ovog alata moZe
negativno uticati na razvoj kljuénih vjestina
ucenika, ukljucujuéi samostalnost u ucenju,
kriticko misljenje i socijalne kompetencije.
Osim toga, upotreba generativne vjestacke
inteligencije bez jasnih pravila moze narusiti
akademski integritet 1 podstaéi neetiCne
obrazovne prakse. Zbog toga je veoma vazno
definisati jasne smjernice i pravila za upotrebu
Al alata u obrazovanju.

Posebnu paznju treba posvetiti integraciji
ChatGPT-a u  oblasti  informacionih
tehnologija, gdje postoji visok rizik od
smanjenja sposobnosti studenata da rjesavaju
slozene probleme. lako vjestacka inteligencija
moze znacajno unaprijediti proces ucenja kroz
personalizaciju i  efikasniju  dostupnost
informacija, prekomjerna upotreba moze
rezultovati stvaranjem povrSnog znanja i
gubitkom motivacije kod studenata. Takvi
efekti posebno dolaze do izrazaja u tehnickim
disciplinama koje zahtijevaju dubinsko
razumijevanje, analiticko razmiSljanje i
aktivno ucenje. Zato je vazno osigurati
ravnotezu izmedu podrske koju nudi vjeStacka
inteligencija kroz veliki broj svojih alata i
oCuvanja kognitivnih procesa bitnih za
profesionalni razvoj.

U svrhu obezbjedivanja odgovorne
upotrebe generativne vjestacke inteligencije u

obrazovanju, neophodno je da obrazovne
institucije, istrazivaci i strucnjaci iz IT sektora
djeluju zajednicki. Zbog toga je kljucan razvoj
strategija koje ¢e, pored regulacije upotrebe
ChatGPT-a, imati za zadatak promociju
etickih i kritickih aspekata same integracije Al
alata u obrazovanje. Takve strategije trebaju
biti zasnovane na dokazima iz istraZivanja,
kao i na kontinuiranoj evaluaciji efekata
primjene alata vjeStaCke inteligencije u
nastavnom procesu, kako bi se smanjili rizici i
povecale obrazovne koristi. Dugorocni cilj
mora biti stvaranje obrazovnog okruzenja koje
koristi potencijal vjeStacke inteligencije kao
dodatak tradicionalnim metodama ucenja, a ne
kao njihovu zamjenu. Edukacija nastavnika i
ucenika o prednostima 1 ogranicenjima
tehnologija vjestacke inteligencije predstavlja
kljuéni korak ka njihovom odgovornom
koristenju.

Podsticanjem razvoja kompetencija poput
digitalne pismenosti, etickog rasudivanja i
kreativnog miSljenja, koje su klju¢ne u eri
sveprisutne Al tehnologije, moguce je
oblikovati  obrazovni  sistem  koji  je
istovremeno tehnoloski napredan i pedagoski
odgovoran, te usmjeren ka razvoju vjestina
koje su kljuéne za snalazenje u savremenom
digitalnom drustvu. Time se stvaraju uslovi za
odrziv i kvalitetan razvoj obrazovanja u skladu
sa zahtjevima buducnosti.

ABSTRACT

The introduction of generative language
models like ChatGPT into the education
system brings numerous benefits, but also
significant challenges that can negatively
affect the quality of education. Analysis of the
relevant scientific literature on the example of
the use of artificial intelligence in education
shows that excessive use can lead to a passive
approach to learning, a decrease in motivation
for independent thinking and the development
of cognitive abilities, and an increase in the
risk of academic dishonesty. A special
challenge is the impact on competences, so
students have a superficial understanding of
programming and algorithmic thinking due to
reliance on ready-made solutions. The paper
highlights the need to develop clear
pedagogical and ethical frameworks that
would guide the responsible and critical use of
artificial intelligence tools in education. In this
sense, it is recommended to integrate Al
literacy into curricula, redesign evaluations at
higher levels of Bloom's Taxonomy, and
empower teachers to guide students through
active thought processes. A balanced and
thoughtful approach can enable the optimal
use of the advantages of ChatGPT, while
preserving the quality and integrity of the
educational process, especially in the field of
information technology.

Keywords: ChatGPT, artificial
intelligence, education, information
technologies.

